Azərbaycan Respublikasında elektron 

bəyannamənin (e-bəyannamə) tətbiqi





Vergilər Nazirliyi vergi ödəyicilərinə göstərilən xidmətlərin genişləndirilməsində mühüm addım ataraq onlara vergi bəyannamələrini elektron formada göndərmək imkanı yaratmışdır. 
Artıq vergi ödəyiciləri vergi orqanından istifadəçi kodu, şifrə və parol almaqla elektron formada bəyannamə göndərmək hüququnu əldə edə və vergi orqanındakı qeydiyyat məlumatlarına və büdcə qarşısındakı öhdəliklərinə baxış imkanına malik ola bilərlər.
Vergi ödəyicilərinin elektron formada vergi bəyannamələrinin təqdim edilməsini təmin etmək üçün Vergilər Nazirliyinin rəsmi internet saytı olan taxes.gov.az vasitəsilə xüsusi keçid və ya e-taxes.gov.az - İnternet Vergi İdarəsi, habelə Nazirlikdə tətbiq edilən Avtomatlaşdırılmış Vergi İnformasiya Sistemində (AVİS) elektron bəyannamələrin qəbulu və işlənməsi üzrə xüsusi proqram təminatı yaradılmışdır.
Sizə təqdim olunan bu kitabçada elektron formada vergi bəyannamələrinin təqdim edilməsi üçün xüsusi istifadəçi kodu, şifrə və parolun alınması, elektron bəyannamənin tərtibi, yardımçı proqramlar, onlardan istifadə qaydaları və digər zəruri məlumatlarla tanış ola bilərsiniz.
Vergi bəyannamələrinin elektron formada vergi orqanına göndərilməsinin üstünlükləri aşağıdakılardan ibarətdir:

- vergi ödəyicisinin vergi orqanına gəlmədən və vergi orqanının əməkdaşı ilə kontakta girmədən, tam şəffaf şəkildə, onun üçün rahat olan mühitdə və istədiyi zamanda bəyannaməni tərtib edərək internet vasitəsilə təqdim etmə imkanının olması;

- bəyannamənin tərtibinə və düzgünlüyünün yoxlanılmasına proqram təminatı vasitəsilə köməklik göstərilməsi;

- bəyannamələrin elektron formada saxlanılması;

- vergi ödəyicisinin öz şəxsi hesab vərəqəsinə baxa bilmək imkanının olması;

- büdcəyə olan borcları barədə məlumatlar əldə etmək imkanının olması və s. 
Sizə təqdim olunan bu bukletin məqsədi də vergi bəyannamələrinin elektron formada vergi orqanına göndərilməsi xüsusiyyətləri barədə daha geniş məlumat verməkdir.     

E-bəyannamənin tətbiqində istifadə olunan terminlər
elektron bəyannamə (hesabat) - informasiyanın elektron-rəqəmsal formada təqdim olunduğu sənəd;

istifadəçi kodu, parol və şifrə - elektron bəyannamənin (hesabatın) təqdim edilməsi və onları təqdim edənlərin identikləşdirilməsi üçün xüsusi alqoritm vasitəsilə hazırlanan və vergi ödəyicisinə qapalı zərfdə verilən məxfi məlumatların kombinasiyası;

imzalanmış elektron bəyannamə (hesabat) - istifadəçi kodu, parol və şifrədən istifadə etməklə, göndərilən elektron sənəd;

zəruri proqram təminatları - bəyannamələrin elektron şəkildə tərtibi, paketlənməsi və göndərilməsi üçün istifadə olunan proqram təminatları (JRE-Java Runtime Environment; BTP-Bəyannamə Tərtibatı Proqramı və s.);

paketləmə - e-bəyannamə fayllarından vahid arxiv faylının hazırlanması;

Vergilər Nazirliyinin rəsmi internet saytı olan taxes.gov.az vasitəsilə elektron bəyannamələrin qəbulu üzrə səhifəyə xüsusi keçid və ya e-taxes.gov.az - İnternet Vergi İdarəsinin saytı – www.e-taxes.gov.az web səhifəsi.

Elektron mübadilənin rəsmiləşdirilməsi

Elektron mübadilənin aparılması üçün vergi orqanına təqdim olunan “Vergi hesabatlarının elektron sənəd formasında göndərilməsinə dair Ərizə”nin və “Vergi hesabatlarının elektron sənəd formasında göndərilməsi haqqında Müqavilə”nin forması Vergilər Nazirliyi tərəfindən təsdiq edilmişdir. Bu formalar, habelə zəruri proqram təminatları, onlardan istifadə qaydaları üzrə təlimat və digər metodik məlumatlar Nazirliyin rəsmi internet saytı olan taxes.gov.az vasitəsilə elektron bəyannamələrin qəbulu üzrə yaradılan səhifəyə xüsusi keçid və ya e-taxes.gov.az-İnternet Vergi İdarəsi saytında yerləşdirilmişdir. Bəyannamənin (hesabatın) və bildirişin elektron şəkildə tərtib və təqdim olunması üçün zəruri proqram təminatları Vergilər Nazirliyi tərəfindən hazırlanmış və müqavilə əsasında əvəzsiz (ödənişsiz) vergi ödəyicisinə verilir.

Vergi ödəyicisi (rəhbəri) vergi bəyannamələrini elektron şəkildə göndərmək üçün müvafiq Ərizə formasını bir nüsxədə, Müqavilə formasını isə 2 nüsxədə doldurub imzalamalı (möhürləməli) və uçotda olduğu vergi orqanına təqdim etməlidir. Bu sənəd formalarını Vergilər Nazirliyinin rəsmi internet saytı olan taxes.gov.az vasitəsilə elektron bəyannamələrin qəbulu üzrə səhifəyə xüsusi keçid və ya e-taxes.gov.az - İnternet Vergi İdarəsinin ƏRİZƏ və MÜQAVİLƏ bölməsindən əldə etmək olar.
Vergi orqanı vergi ödəyicisinin ərizəsini qəbul etdiyi tarixdən sonrakı 2 gün müddətində müqavilənin imzalanıb (möhürlənib) təsdiq edilməsini təmin edir. Müqavilə imzalandıqdan sonra onun bir nüsxəsi və elektron sənəd mübadiləsinin aparılması üçün zəruri istifadəçi kodu, şifrə və parol vergi ödəyicisinə qapalı zərfdə təqdim edilir.

Müqavilənin qarşılıqlı imzalanması ilə vergi ödəyicisi bəyannamələrini vergi orqanına elektron şəkildə təqdim etmək hüququnu əldə edir, vergi orqanındakı qeydiyyat məlumatlarına və büdcə qarşısındakı öhdəliklərinə baxış imkanına malik olur.

Vergi ödəyicisi elektron sənəd mübadiləsi ilə bağlı Vergilər Nazirliyinin bütün təlimat və qaydalarına əməl etməli, elektron bəyannaməni (hesabatı) qanunvericilikdə müəyyən olunmuş müddətlərdə vergi orqanına göndərilməsini təmin etməli, sistem tərəfindən qəbul edilməmiş və səhv aşkar edilmiş bəyannamələri (hesabatları) yenidən hazırlayıb göndərməlidir. Müqavilənin qüvvədə olduğu müddətdə eyni hesabat dövrü üzrə eyni tip bəyannamə vergi ödəyicisi tərəfindən yalnız bir formatda (elektron və yaxud kağız formatda) təqdim edilməlidir.

Vergilər Nazirliyi tərəfindən müəyyən edilmiş formatda tərtib edilən və vergi orqanına təqdim olunan elektron sənəd kağız və ya yazılı şəkildə digər məlumat daşıyıcısı üzərindəki sənədin ekvivalentidir və onunla eyni hüquqi qüvvəyə malikdir.

Vergi ödəyicisi elektron sənədlər mübadiləsinin aparıldığı iş yerinin təhlükəsizliyini müstəqil təmin etməlidir. Elektron sənəd mübadiləsinin aparılması üçün istifadə olunan istifadəçi kodu, şifrə və parolu məxfi saxlamalı, onlar başqa şəxslərə istifadə üçün verilməməli, unudulduqda və ya başqaları tərəfindən istifadə olunduğu bildikdə isə dərhal qeydiyyatda olduğu vergi orqanına yazılı məlumat verməlidir. 
Vergi orqanına təqdim etdiyi elektron bəyannamələri (hesabatları) və vergi orqanından daxil olmuş bütün elektron sənədləri 7 ildən az olmayan müddət ərzində saxlamalıdır.

Bəyannamənin tərtibatı və göndərilməsi ilə bağlı əlavə olaraq hər hansı məlumat almaq lazım gəldikdə Vergilər Nazirliyinin rəsmi internet saytı olan taxes.gov.az vasitəsilə elektron bəyannamələrin qəbulu üzrə səhifəyə xüsusi keçid və ya e-taxes.gov.az - İnternet Vergi İdarəsi saytında yüklənə bilinən “İstifadəçi Təlimatlar”ından istifadə edilə və ya həmin saytda yer alan info@e-taxes.gov.az e-mail adresinə məktubla müraciət edilə, habelə Vergilər Nazirliyinin 195 nömrəli telefon məlumat xidmətinə (iş günləri 9:00-dan 18:00-dək) müraciət edilə bilər.

          Elektron mübadilənin aparılması qaydaları
Elektron mübadilənin aparılması üçün lazımı proqramların əldə edilməsi və kompüterə yüklənərək qurulması
Bəyannamələrin (hesabatların) elektron şəkildə təqdim edilməsi üçün vergi ödəyicisi tərəfindən internet bağlantısı vasitəsilə zəruri proqram təminatlarından istifadə edilməlidir. Vergi ödəyicisi lazımi proqram təminatlarını Vergilər Nazirliyinin rəsmi internet saytı olan taxes.gov.az vasitəsilə elektron bəyannamələrin qəbulu üzrə səhifəyə xüsusi keçid və ya e-taxes.gov.az - İnternet Vergi İdarəsinin “Lazımi Proqramlar” bölməsindən öz kompüterinə yükləyib quraşdırmalıdır. Bu proqramlar aşağıdakılardan ibarətdir:
1) JRE (Java Runtime Environment)-Bəyannamə Tərtibat Proqramının işləyə bilməsi üçün gərəkli olan və sadəcə, bir dəfə qurulacaq olan bu proqramı aşağıdakı bağlantıdan yükləyə bilərsiniz.
JRE Quraşdırma  1.4.2. 05. Windows 98 SE / NT / 2000 / Me / XP üçün

Java Runtime Environment (JRE) proqramının qurulması
E-Bəyannamə saytının “Giriş” səhifəsindəki “Java Runtime Environment” yüklənməsi bağlantısına mousla vuraraq proqramı kompüterinizə yükləyin. Yüklədiyiniz proqramın üstünə mousla iki dəfə vuraraq proqramı qura bilərsiniz.

Proqramı qurmağa başladıqda yuxarıdakı ekranlar görünəcəkdir. Daha sonra qarşınıza lisenziya ekranı gələcəkdir. Bu ekranda “I accept the terms in the license agreement”`i seçib  “Irəli (Next)” düyməsini basın.

Yeni gələn ekranda qurulma novünü seçməlisiniz. Burada “Tipik (Typical)” boşluğunu seçib  “Irəli (Next)” düyməsini basın.

Bu prosesdən sonra qurma əməliyyatı başlayacaq və əməliyyat ekranda görünəcəkdir.

     Qurma əməliyyatı bitdikdə qarşınıza son ekran açılacaqdır. Bu ekranda “Əməliyyatın sonu (Finish)” düyməsinə basaraq qurma əməliyyatını tamamlayın.

Proqramın kompüterinizə qurma əməliyyatı müvəffəqiyyətlə başa çatarsa ekranda aşağıdaki “Java Web Start“ simvolu görünməlidir.

2) BTP (Bəyannamə Tərtibatı Proqramı)-Bəyannamələrin elektron formada hazırlanması üçün nəzərdə tutulan bu proqramın yenilənmiş ən son versiyasını buradan yükləyə bilərsiniz.
BTP v 1.0.4 (Tam versiya)
Bəyannamə Tərtibatı Proqramının (BTP) qurulması
E-Bəyannamə saytının “Giriş” səhifəsindəki Bəyannamə Tərtibatı Proqramı (BTP) bağlantısının üzərinə mousun  sağ düyməsinə basılıb açılan menyudan Save Target As... (Сохранить как...) bəndi seçilərək fayl kompüterdə  saxlanılır.  
Bundan sonra saxlanılan proqram işlədilərək əməliyyata başlanılır. Bu zaman proqram açılaraq C:\ebyn  qovluğuna yüklənir. Proqram mütləq C:\ebyn qovluğuna yüklənməlidir, əks təqdirdə proqram işləməz.

Növbəti addım olaraq C:\ebyn qovluğundakı BTP.bat faylını işlətməklə proqram işə salınır.

3)  Bəyannamə Tərtibatı Proqramına (BTP) Əlavələr və Düzəlişlər (Patch)
Əgər BTP proqramının son versiyası artıq kömpüterinizə quraşdırılmışdırsa, onda ona edilmiş əlavələr və düzəlişləri buradan yükləyin.

  BTP v 1.0.1 (Əlavə və düzəlişlər)
4) Adobe Acrobat Reader–BTP-də hazırlanmış bəyannamələri və onların qəbulu haqqında “Bildiriş”ləri PDF formatında göndərmək və çap etmək üçün istifadə edilən bu proqramı aşağıdakı bağlantıdan yükləyə bilərsiniz.
Adobe Reader 7. Windows 98 SE / NT / 2000 / Me / XP üçün

Bəyannamə Tərtibatı Proqramının (BTP) işləyə bilməsi üçün kompüter minimum 256 MB RAM və Pentium-III prosessora malik olmalıdır. Bundan başqa Windows əməliyyat sisteminin UNİKOD şriftlərini dəstəkləyən versiyasının (Windows 2000/2003/XP və s.) kompüterə yüklənməsi lazımdır. Əlavə olaraq kompüterə JRE 1.4. (Java Runtime Environment) dəstəkləyicisi proqramı yüklənilmiş olmalıdır. Bu proqramların kompüterdə qurulması və onların istifadəsi üçün tələb olunan müvafiq təlimatları da Vergilər Nazirliyinin rəsmi internet saytı olan taxes.gov.az vasitəsilə elektron bəyannamələrin qəbulu üzrə səhifəyə xüsusi keçid və ya e-taxes.gov.az - İnternet Vergi İdarəsindən əldə etmək olar.
Bəyannamənin elektron formada tərtib edilməsi və paketlənməsi

BTP-dən yeni bəyannamə hazırlamaq, hazır bəyannaməni açıb dəyişdirmək və qeyd etmə işlərini, ayrıca hazırlanmış bəyannamələrin vergi orqanına göndərilməsi ilə əlaqədar paketləmə əməliyyatını yerinə yetirmək, habelə hazırlanmış paketlərə baxış və lazımsız paketlərin silinməsindən üçün istifadə olunur. Vergi ödəyicisi bu proqramdan istifadə etməklə, bəyannamələrini ilk olaraq OFF line rejimində öz kompüterində tərtib etməli və paketləməlidir. BTP proqramı müstəqil çalışır, başqa sözlə, bu proqramın köməyi ilə bəyannamənin hazırlanması (çap edilməsi) müddətində internetə qoşulu olmaq vacib deyil.
BTP-nin iş qovluğu əsasən 6 menyudan - “Qeydlər”, “Fayl”,  “Paketlə”, “Bəyannamlər”, “Çap” və “Kömək” menyularından ibarətdir.
“Qeydlər” menyusu əsasən vergi ödəyicisinin qeydlərinin və məlumatlarının qeyd edilərək saxlanıldığı menyudur. Bu menyu yalnız “Vergi ödəyicisi məlumatları” alt menyusundan ibarətdir. İstifadəçi hər dəfə bəyannamə doldurarkən “Qeydlər” menyusundan istifadə edilməklə “Vergi ödəyicisi məlumatları” alt menyusunun ekranında mükəlləfin adını, soyadını, atasının adını və ödəyici tipini doldurmaq üçün vergi ödəyicisinin məlumatlarını daxil edib “Qeyd et” düyməsinə basdıqda həmin ödəyiciyə aid məlumatlar proqramın yaddaşına qeyd edilir. Sonra “İmtina” düyməsi vasitəsilə “Vergi ödəyicisi məlumatları” alt menyusundan çıxılır.

1. “Vergi ödəyicisi məlumatları” ekranı
Novbəti dəfə bəyannamə doldurma ekranında istifadəcı mükəlləfin VÖEN-i yazıb “üç nöqtə” düyməsinə basdıqda daha öncə “Vergi ödəyicisi məlumatları” ekranında qeydiyyata aldığımız məlumatlar (adı, soyadı, atasının adı və ödəyici tipi) avtomatik olaraq bəyannaməyə gəlir. Daha öncədən qeyd edilmiş məlumatları dəyişdirmək üçün, siyahıdan istənilən xanadakı məlumatı dəyişdirərək “Qeyd et” düyməsinə basılır və dəyişdirmə əməliyyatı bitirilir.
Bu əməliyyatdan sonra “Fayl” menyusu seçilir.

“Fayl menyusu” ekranı
Bu menyu “Yeni”, “Aç”, “Qeyd et”, “Bağla”, “Təkrar aç” və “Çıxış” kimi alt menyu ekranından ibarətdir.
     “Fayl” menyusundan biri olan “Yeni” alt menyusu ekranında vergi ödəyicisi vergi oraqnına göndərəcəyi bəyannamə növünü seçmək və həmin bəyannaməni doldurmaq üçün istifadə edir. Bunun üçün “Fayl” menyusundan bir alt menyu olan “Yeni” alt menyusu seçilir və aşağıdakı ekran açılır. 

[image: image14.png]Bayannam nbviinii segin

Bayamnama v

Alsi bayannemasi
izarbaycan Respubikasnda tahsal edin va dlymatlar anianan mahsulan xrac: amant mahsulari Kantrakt s
(Carivergi &camalaini hesablanmasi haqanda ARAYIS

Dt risumunun tutuimas: haganda hesabat

Galr vergisnin bayannamasi

Muzdly il slagadar 6dams manbayinds tutulen verd bayamnamasi

Madan vergiiin bayannamasi

Manfaat vergisinin bayamnamasi

Manai thintii Faslyyati 3 masul lan saxserin sadalagdriis vergi bayannamasi

Gdoms manbayinds tutulan ver bayannamasi

Qeydiyyata slnmayan qeyri-rezidents odaniiis mablogs hesablanis slava dayar vergiinin bayannamasi
Sadlasdriis verginin bayannamasi

Torpaq vergsi bayannamasi

aric subpodatglardan 6dsima manbayinda tutulan vergi bayannamasi

aric subpodatglarin alid galler barsda malmat

isus! vergi rejml misssisalori Marfas vergisinin bayannamasi

Vol vergisinin bayannamasi

lava Dayar Vergisimagsadari Ugiin aeydyyata slnmayan vergi dayiclar tarsfindan aida edifi vergihessb-Faktur
lava Dayar Vergiiin bayannamasi

‘Snlak vergisinin bayannamasi





“Yeni” ekranı
Bu ekranda vergi ödəyicisi göndərəcəyi bəyannamə növünü seçir, sonra “Qəbul” düyməsini basır, ekranda açılan bəyannamə növünü doldurur və “Fayl” menyusunda “Qeyd et” düyməsinin köməyi ilə öz kompüterinin “C” diskinin c:/ebyn/bəyannamələr qovluğundakı yaddaşında saxlayır.
Bizim misalda seçilən bəyannamə növü sadələşdirilmiş bəyannamədir. Bu bəynnamənin proqram təminatı tərəfindən qeydiyyata alınması üçün ondakı bütün lazımi məlumatların doldurulması şərtdir. Bəyannamənin doldurulması zamanı yol verilən səhvlər haqqında bütün mesajlar “Qeyd et” düyməsini basdıqda ekrana gəlir.

“Fayl” menyusundan biri olan “Aç” alt menyusu ekranında istifadəçi daha öncə hazırlayaraq “Qeyd et” düyməsindən istifadə etməklə yaddaşda saxlamış olduğu bəyannamələrin siyahısına baxmaq üçündür. “Aç” düyməsi basıldıqda yaddaşda saxlanılmış bəyannamələrin siyahısı əks olunmuş aşağıdakı ekran açılır. 

“Aç” ekranı
Bu ekranda istifdəçi daha öncə hazırlamış olduğu bəyannamələr üzərində dəyişiklik edə bilər. Bunun üçün üzərində dəyişiklik edilməli olan istənilən bəyannamə bu siyahıdan seçərək “Aç (Open ) (Открыть)” düyməsinə basılır. Hec bir  dəyişiklik etmədən çıxmaq üçün isə “Imtina (Cancel) (Отмена)” düyməsindən istifadə olunur.
“Fayl” menyusundan biri olan “Qeyd et” alt menyusu 2 alt menyudan – “Qeyd et” və “Fərqli qeyd et” menyularından ibarətdir. 
“Fayl” menyusu altında olan “Qeyd et” duyməsinin altındakı “Qeyd et” düyməsini vurduqda proqramın analizindən sonra hazırlanmış bəyannamə vergi ödəyicisinin kompüterində “c:\ebyn\beyannameler” qovluğunda qeyd edilir. Bəyannamənin doldurulması zamanı yol verilən səhvlər haqqında bütün mesajlar “Qeyd et” düyməsini basdıqda ekrana gələcək.

“Qeyd et” ekranı
“Fərqli qeyd et” düyməsini əvvəlcədən qeyd etdiyiniz bəyannamənin üzərində dəyişiklik etdikdən sonra basırsınız ki, köhnədən qeyd edilən bəyannamənin üzərinə qeyd edilməsin və “Fərqli qeyd et” edərkən faylın adını özünüz daxil edirsiniz.

“Fərqi qeyd et” ekranı -1

“Fərqi qeyd et” ekranı -2

“Fayl” menyusundan biri olan “Bağla” düyməsinin köməyi ilə daha öncə ekranda açılmış və aktiv olan bəyannamə bağlanır. “Bağla” düyməsi basıldıqda ekrana aşağıdakı şəkildəki mesaj gələcəkdir ki, 
“Bəyannaməni qeyd etmək istəyirsinizmi?

“Hə” “Yox” və “İmtina”
“Fayl” menyusundan biri olan “Təkrar aç” düyməsi vasitəsilə istifadəçi öncədən qeydiyyata aldığı bəyannamələrə daha qısa yolla baxmaq imkanı tapır. “Təkrar aç” düyməsi vasitəsilə lazımi bəyannaməni seçdikdə həmin bəyannamə ekrana çıxır. Qeyd edilən bəyannamələr ilk sırada ən son qeyd edilən bəyannamə qeyd olunur.

“Təkrar aç” ekranı
“Çıxış” düyməsindən istifadəçi BTP-dən tamamilə çıxmaq üçün istifadə edir.

“Paketlə” menyusu əsasən 2 alt menyudan, yəni “Paketlə”, “Paketlərə baxış düzəlişlər” alt menyularından ibarətdir. 
Paketləmə əməliyyatı vergi ödəyicisinin daha öncə hazırladığı və qeydiyyata aldığı bir və ya daha çox bəyannaməni paketləyərək (dəst halında) vergi orqanına göndərmək üçün istifadə edilir. Paketləmə əməliyyatı bəyannamənin vergi orqanına göndərilmədən öncə aparılır. Bütün bəyannamələr  vergi orqanına yalnız paket  şəkilində göndərilə bilər.

“Bəyannamə paketlə” ekranı
Burada qeyd edilən bəyannamələrin hamısı siyahılanır. Vergi ödəyicisi paketlənməli olan bəyannaməni seçir və “Bəyannaməni paketə əlavə et” düyməsini basır. Seçilən bəyannamə “Paketin  içindəki” bölümə gəlir və “Paket fayl adı” yazılır. Nəzərə almaq lazımdır ki, paket faylının adı yalnız “Aa-Zz,0-9,-və_” simvollarından ibarət ola bilər. Daha sonra “Paketlə” düyməsi basılmaqla ekranda “Paket faylı YANVAR 2007 yaradıldı” yazılır və “Qəbul” düyməsi basıldıqda  paket faylı “c:\ebyn\paketler” qovluğunda “Faylın adı” ilə qeyd edilir və paketləmə əməliyyatı sona catır. “Bəyannaməni paketdən çıxart” düyməsi isə paketə əlavə olunmuş bəyannamələri  paketdən çixarmaq üçün istifadə edilir. Bunun üçün  paketdən çıxartmaq istədiyimiz bəyannaməni seçib “Bəyannaməni paketdən çıxart” düyməsinə vurmaq yetərlidir.
“Paketlərə baxış və düzəlişlər” alt menyusu vasitəsilə öncədən hazırlanmış paketlərə, paketlərin içindəki bəyannamələrə baxmaq, bəyannamələrə düzəlişlər etmək və lazım olmayan paketləri silmək olar.

“Paketlərə baxış və düzəliş” ekranı
“Bəyannamələr” menyusu ancaq “Bəyannamələrə baxış və düzəlişlər” alt menyularından ibarətdir. Bu alt menyusu vasitəsilə öncədən hazırlanaraq qeyd edilmiş bütün bəyannamələrə baxmaq və düzəlişlər etmək olar.    

“Bəyannamələrə baxış və düzəliş” ekranı

“Çap” menyusu yalnız “Çap” alt menyusundan ibarətdir. “Çap” alt menyusu əsasən daha öncə hazırlanmış olan bəyannamələri çap edərək kağız (pdf) formatını əldə etmək üçün istifadə edilir.

“Çap” ekranı
Bunun üçün ekranda lazım olan bəyannamə seçilir, “Çap” düyməsi basılır və müvafiq bəyannamə kağız formasında çap olunur.
“Kömək” menyusu “Proqram versiyası” və “Yeniliklər” alt menyularından ibarətdir.

“Kömək” ekranı
“Proqram versiyası” alt menyusu vasitəsi ilə  istifadə etdiyimiz BTP-nın versiyasını öyrənə bilərik.

“Proqram versiyası”  ekranı
  “Yeniliklər” menyusu vasitəsi ilə yeni versiyada hansı yeniliklərin olduğunu öyrənmək mümkündür.

“Yeniliklər” versiyası  ekranı.
E-bəyannamənin internet vasitəsilə vergi orqanına göndərilməsi
Vergi ödəyicisi BTP-də bütün əməliyyatları apardıqdan sonra paketlədiyi bəyannamələri vergi orqanına gondərmək üçün Vergilər Nazirliyinin rəsmi internet saytı olan taxes.gov.az vasitəsilə elektron bəyannamələrin qəbulu üzrə səhifəyə xüsusi keçid və ya e-taxes.gov.az - İnternet Vergi İdarəsinin saytına ona verilmiş öz istifadəçi kodundan, parolundan və şifrəsindən istifadə etməklə [image: image28.wmf] düyməsi vasitəsilə daxil olur.

“e-taxes.gov.az”-a daxil olma ekranı
İstifadəçi kodunu, parolu və şifrəni daxil edib [image: image30.wmf] düyməsinə vurduqda aşağıdakı səhifə açılacaqdır.
[image: image31.jpg]N i M

iz bz isdiysan verg yohu o onimmelyik

e-Karguzarliq | e-Bayannamo | Molumat axtar | Dayigiklik | Etibarh gous L) rsaws-12s019

Hormati, NADIR WGHDUD MOSULIYYSTLI COMIVYaT] saytimiza xos galrisiz
Sistema an son giriginiz: 16.07.2008 - 12:00:54





“İnternet Vergi İdarəsi” ekranı

Bu zaman saytın “Paket göndər” menyu ekranı açılır. Paketlənən bəyannamələr “c:\ebyn\paketler” qovluğunda qeydiyyata alınır və ödəyici vergi orqanına göndərmək istədiyi bəyannaməni ON line rejimində, yəni Vergilər Nazirliyinin rəsmi internet saytı olan taxes.gov.az vasitəsilə elektron bəyannamələrin qəbulu üzrə səhifəyə xüsusi keçid və ya e-taxes.gov.az - İnternet Vergi İdarəsinin saytı vasitəsilə menyudan “Paket göndər” başlığını seçərək həyata keçirir.

“Paket göndər” ekranı
Paketi seçmək üçün “Baxış (Browse) (Обзор)” düyməsinə vurmaq lazımdır.

   “Paket seçmə” ekranı
Bu zaman ekrana gələn pəncərədən vergi ödəyicisinin öz kompüterində hazırladığı bəyannamələrdən ibarət c:\ebyn\paketler qovluğunu açmalı və göndəriləcək paketi seçdikdən sonra “Göndər” düyməsinə vurmalıdır. Əgər bəyannamə göndərildisə bu barədə Paketin çatması haqqında aşağıdakı ekranda göstərilən məzmunda mesaj açılacaqdır.

“Paket çatma haqqında mesaj” ekranı
Bu mesajı aldıqda “Yoxla” düyməsinə vururuq. Yoxla düyməsini vurduqda qarşınıza aşağıdaki əməliyyat prossesinin getməsini xəbər verən “Əməliyyat gedir. Zəhmət olmasa gözləyin!” adlı bir ekran açılacaqdır.

“Əməliyyat prossesi”  ekranı
Bu əməliyyat yüklədiyiniz paketin Sizin vasitənizlə sistem tərəfindən yoxlanılması üçündür. Əgər yoxlama uğurla başa çatarsa, bəyannaməni təsdiqləmək  üçün “Təsdiqləmə” ekranı açılacaqdır.

“Bəyannamə təsdiqləmə” ekranı
     Əgər bəyannamədə səhv tapılmazsa onda bəyannamə vəziyyətində “Təsdiq gözləyir” yazılmış olacaqdır. Düz olan bəyannaməni təsdiq etmək üçün “Bəyannamə seç” hissəsində təsdiqləyəcəyiniz bəyannaməni işarələyib “Təsdiqlə” düyməsinə vurmaq lazımdır və ya bəyannamənizi ləğv etmək istəsənizsə “Ləğv et” düyməsini basın.

  “Təsdiqlə” düyməsinə vurduqda ekrana aşağıdakı kimi sual pəncərəsi çıxacaqdır.

Ekrana gələn suala “OK” düyməsinə vurmaqla təsdiqləmə əməliyyatı sona çatdırılmış olacaq və bəyannamənin qəbul olunaraq təsdiqləndiyi barədə aşağıdakı ekranda göstərilən məzmunda təsdiq mesajı və göndərdiyiniz bəyannamənin “Bildiriş”ini alacaqsınız.

“Bəyannamənin yoxlama nəticələri və bildiriş” ekranı
Bəyannamə təsdiqləndikdən sonra, göndərdiyiniz bəyannamənin “Bildiriş”inə baxmaq üçün təsdiq mesajındakı “Bildiriş” sözünün üstünə mouse ilə bir dəfə vurduqda bəyannamənin bazaya və “Səxsi hesab vərəqəsi”-nə işlənməsi haqqında “Bildiriş” forması ekranda açılacaqdır. Ekrandan PDF linkini seçməklə icra qəbzi olan “Bildiriş”i PDF faylı olaraq görə, qeyd edə və 1 nüsxəsini özünüzdə saxlamaq üçün çap edə bilərsiniz.  Təsdiqdən sonra təsdiqlənən həmin bəyannamə “Səxsi hesab vərəqəsi”-nə yazılacaqdır.

“Bildiriş” ekranı
Əgər bəyannamədə yoxlama nəticəsində səhv tapılarsa onda əməliyyatın sonunda “Səhv tapıldı” ekranı acılacaq və “Bəyannamənin vəziyyəti” hissəsinə “Səhv tapıldı” yazılacaq.

“Səhv tapıldı” ekranı
Səhvə baxmaq üçün “Mesaj” altında olan “Zərf” işarəsinin üstünə vurmaq lazımdır.

“Səhv mesajına baxış” ekranı
Əgər bəyannamədə səhv tapılarsa həmin bəyannamə BTP-də hazirlanıb yenidən təkrarən göndərilməlidir.
Bir paketdəki bəyannamələrin sayına məhdudiyyət qoyulmur, amma paket faylının həcmi 1 MB-ı keçməməlidir. Paketin içində fərqli vergilərin və fərqli dövrlərin bəyannamələri yerləşdirilə bilər. Vergilər Nazirliyi tərəfindən təsdiq edilmiş bütün növ bəyannamələr         e-bəyannamə vasitəsilə göndərilə bilər. E-bəyannamələr onların qanunvericilklə müəyyən edilmiş təqdim edilmə müddətinin bitdiyi iş günü saat 24:00-a qədər göndərilə bilər. Bu vaxtdan sonar göndərilən bəyannamələr vaxtında təqdim edilməmiş bəyannamə hesab olunur və vaxtında bəyannamə təqdim etməyən vergi ödəyicilərinə maliyyə sanksiyası tətbiq edilir.
Qeyd edilənlərdən başqa vergi orqanı ilə müqavilə bağlamış, istifadəçi kodu, şifrə və parol almaqla elektron formada bəyannamə göndərən vergi ödəyiciləri Vergilər Nazirliyinin rəsmi internet saytında elektron bəyannamələrin qəbulu üzrə səhifəyə xüsusi keçid -             e-taxes.gov.az - İnternet Vergi İdarəsinin saytı vasitəsilə aşağıdakı xidmətlərdən faydalana bilərlər:

“Paket axtar” ekran başlığı göndərilmiş bütün paketlərə baxmaq imkanı verilir.

“Paket axtar” ekranı
Ekranda görünən “Son 10 paket”, “Tarix aralığı” və “Vəziyyət” qutularından lazım olan kriteriyaları seçib “Axtar” düyməsinə vurmaqla kriteryalarına görə axtarışı verilmiş paketlər ekranda siyahılanacaqdır.

“Paket axtarma nəticəsi” ekranı
Siyahıda  görünən paketlərdən hər hansı birinin içinə baxmaq üçün paketin  adının üstünə mouse ilə iki dəfə vurmaq yetərlidir. Bu qayda ilə həmin paketlərin içərisində yer alan bəyannamələr haqqında da məlumat əldə etmək olar.
“Bəyannamə axtar” başlığı vasitəsilə “Paket axtar” başlığındaki kimi istənilən bəyannamənin kriteriyasını seçməklə həmin seçdiyiniz kriteriyalara uyğun bəyannaməyə baxa bilərsiniz.

“Bəyannamə axtar” ekranı
    Məsələn: Əgər açılan ekranda “Vəziyyət” qutusunu işarələyib kriteryalardan isə “Təsdiqləndi” kriteriyasını seçib “Axtar” düyməsini vurduqda ekranda  təsdiqlənməyə getmiş və “Təsdiqlənmiş” bəyannamələr siyahılanacaqdır. 

“Təsdiqləndi” (“Bildiriş”) ekranı

Eyni zamanda bu ekrandan bəyannamənin vəziyyətinə baxarkən bəyannamə siyahısı vəziyyətində “Bəyannamənin qəbul edilməsi haqqında Bildiriş”ə də  baxmaq və çap etmək imkanı vardır. Bunun üçün ekranda lazım olan “Bildiriş”in üzərinə mouse ilə iki dəfə vurmaq lazımdır. Bu zaman “Bildiriş” ekrana gələcəkdir. Ekrandan PDF linkini seçməklə icra qəbzi olan “Bildiriş”i PDF faylı olaraq görə, qeyd edə və 1 nüsxəsini özünüzdə saxlamaq üçün çap edə bilərsiniz.
“Məlumat axtar” başlığı “Şəxsi hesab vərəqəsi”, “Mükəlləfiyyət” və “Şəxsi məlumat” adlı üç bölmədən ibarətdir.

“Məlumat axtar” ekranı
İstifadəçi “Məlumat axtar” başlığı vasitəsilə “Şəxsi hesab vərəqəsi” bölməsinə aid aşağıdakı ekrana daxil olmaqla şəxsi hesab vərəqəsinə baxa bilər və vergi  öhdəlikləri haqqında bütün məlumatları əldə edə bilər.

a) “Şəxsi hesab vərəqəsi” ekranı

b) “Şəxsi hesab vərəqəsi” ekranı
İstifadəçi “Məlumat axtar” başlığı vasitəsilə “Mükəlləfiyyət” bölməsinə aid aşağıdakı ekrana daxil olmaqla mükəlləfiyyəti haqqında məlumatları əldə edə bilər.

“Mükəlləfiyyət” ekranı
İstifadəçi “Məlumat axtar” başlığı vasitəsilə “Şəxsi məlumat” bölməsinə aid aşağıdakı ekrana daxil olmaqla şəxsi məlumatları əldə edə bilər.

“Şəxsi məlumat” ekranı
“Dəyişiklik” başlığı vasitəsilə istifadəçiyə parol və məlumatlarında dəyişikliklər aparmaq imkanı verilmişdir. Bundan istifadə edərək  istifadəçi istədiyi vaxt  öz parol və məlumatlarında dəyişiklik, habelə parolunun müddətini uzatma edə bilər.

“Parol dəyişdirmə” ekranı

“Parolun müddətini uzatma” ekranı
[image: image53.jpg]Mobil telefon namrasi

Faks nmrasi

E-mail nvant

ooo0 100100

oaor0

user@user.user

Gobul

\‘\. \ 7

by g yoh o tomnolyik

L) aws-15215





“Məlumat dəyişdirmə” ekranı

“Etibarlı cıxış” başlığı vasitəsilə isə istifadəçi aktiv internet səhifəsindən tamamilə cıxmaq üçün istifadə edir.

Elektron mübadilə zamanı yaranmış mübahisələrin həll edilməsi

Elektron mübadilənin aparılması prosesində meydana çıxan mübahisələrin həll edilməsi vergi ödəyicisinin və vergi orqanının qarşılıqlı təşəbbüsü əsasında həyata keçirilir.

Elektron sənədlərin dəqiqliyi ilə əlaqədar mübahisə yarandığı halda, mübahisənin yaranma səbəbi, vergi orqanına (və ya vergi ödəyicisinə) mübahisə predmeti olan elektron sənədin tarixi və nömrəsi göstərilməklə, yazılı müraciət olunur. Müraciətə fayl şəklində olan mübahisəli elektron sənəd və təsdiqedici elektron sənəd əlavə edilir.

Müraciətin təqdim olunması və baxılması qanunvericilikdə nəzərdə tutulmuş müddətlərdə həyata keçirilir və müraciətə baxılması zamanı elektron sənədlərin dürüstlüyü yoxlanılır.
Mübahisənin həllinin nəticələrinə görə akt tərtib olunur və mübahisənin mahiyyəti göstərilir. Akt vergi ödəyicisinin və vergi orqanının səlahiyyətli nümayəndələri tərəfindən imzalanır.

Elektron mübadiləyə xitam verilməsi

Vergi ödəyicisi vergi orqanına müvafiq yazılı ərizə verməklə, elektron sənəd mübadiləsinin aparılmasından imtina edə bilər.

Vergi ödəyicisi elektron sənəd mübadiləsi üçün nəzərdə tutulmuş texniki qayda və normalara əməl etmədikdə, vergi orqanı hesabat dövrünün başa çatmasına azı 10 gün qalmış ona xəbərdarlıq etməklə, elektron sənəd mübadiləsinin aparılmasından birtərəfli qaydada imtina edə bilər.

Vergi hesabatlarının elektron

sənəd formasında göndərilməsi haqqında

MÜQAVİLƏ № _____
       _____________________                                                                                            “___” _____________ 200_-ci il
                   şəhər (rayon)
Azərbaycan Respublikası Vergilər Nazirliyinin ________________________________________________________________              






             

                        (Vergi orqanının adı)

__ (bundan sonra Vergi orqanı) rəisi (rəis müavini) ____________________________________________________________ 

 __________________________________________________________ bir tərəfdən və _______________________________

                                (rütbəsi,soyadı, adı, atasının adı)

______________________________________________________________________________________________________
(vergi ödəyicisi hüquqi şəxsin tam adı (fiziki şəxsin soyadı, adı, atasının adı)  və VOEN-i)

(bundan sonra Vergi ödəyicisi) digər tərəfdən aşağıdakı müqaviləni imzalayırlar.

1.Ümumi müddəalar

1.1. Hazırkı müqavilə Azərbaycan Respublikasının Vergi Məcəlləsinə və Azərbaycan Respublikası Nazirlər Kabinetinin 27 iyul 2007-ci il tarixli 120 saylı Qərarı ilə təsdiq edilmiş «Vergi hesabatının elektron sənəd formasında göndərilməsi Qaydası»na uyğun olaraq tərtib edilmişdir.

2.Müqavilənin predmeti

2.1.
Vergi bəyannamələrinin (hesabatların) vergi ödəyicisi tərəfindən elektron sənəd formasında göndərilməsi, vergi orqanları tərəfindən onların qəbulu və bu barədə vergi ödəyicisinə elektron şəkildə bildirişin verilməsidir;   
2.2. Tərəflər müəyyən edilmiş formatda tərtib edilən və göndərilən elektron sənədi kağız və ya yazılı şəkildə digər məlumat daşıyıcısı üzərindəki sənədin ekvivalenti olduğunu və onunla eyni hüquqa malik olduğunu qəbul edir;

2.3. İstifadəçi kodu, parol və şifrədən istifadə etməklə göndərilən elektron sənədlər  imzalanmış sayılır. 

3. Tərəflərin hüquqları

3.1. Vergi ödəyicisinin aşağıdakı hüquqları var:

3.1.1. Vergi ödəyicisinin özünəməxsus olan məlumatlara baxmaq;

3.1.2. Elektron sənəd mübadiləsi ilə əlaqədar mübahisəli məsələlər meydana çıxdıqda qanunvericiliyin tələblərinə əməl etməklə vergi orqanına və ya məhkəməyə müraciət etmək;

3.1.3. Müqavilədən müvafiq Ərizə verməklə imtina etmək;

3.1.4. Müqavilənin qüvvədə olduğu müddətdə vergi bəyannamələrini (hesabatlarını) kağız formatda təqdim etməmək.
3.2. Vergi orqanının aşağıdakı hüquqları var:

3.2.1. Müqavilənin qüvvədə olduğu müddətdə vergi ödəyicisi tərəfindən göndərilmiş eyni hesabat dövrü üzrə eyni tip bəyannaməni yalnız bir formatda (elektron və yaxud kağız formatda) qəbul etmək. Bu şərt pozulduqda hesabat dövründə daha gec təqdim edilmiş bəyannamənin qəbul edilməsindən imtina etmək;
3.2.2.Müəyyən olunmuş elektron formata uyğun gəlməyən bəyannamələrdən  (hesabatlardan) imtina etmək;

3.2.3. Vergi ödəyicisi elektron sənəd mübadiləsi üçün nəzərdə tutulmuş texniki qaydalara və normalara əməl etmədikdə hesabat dövrünün başa çatmasına azı 10 gün qalmış xəbərdarlıq edilməklə Müqavilədən  birtərəfli qaydada imtina etmək.

4. Tərəflərin vəzifələri

4.1. Vergi ödəyicisinin aşağıdakı vəzifələri var:

4.1.1. Elektron sənəd mübadiləsi ilə bağlı Vergilər Nazirliyinin bütün təlimat və qaydalarına əməl etmək, müəyyən olunmuş formatda tərtib olunan elektron bəyannaməni (hesabatı) qanunvericilikdə müəyyən olunmuş müddətdə vergi orqanlarına göndərmək;

4.1.2. Elektron sənədlər mübadiləsinin aparıldığı iş yerinin təhlükəsizliyini müstəqil təmin etmək;

4.1.3. Sistem tərəfindən qəbul edilməmiş və səhv aşkar edilmiş bəyannamələri (hesabatları) yenidən hazırlayıb göndərmək;

4.1.4. Elektron sənəd mübadiləsi üçün istifadə olunan İstifadəçi kodu, şifrə və parolu məxfi saxlamaq, başqa şəxslərə istifadə üçün verməmək, istifadəçi kodu, parol və şifrə unudulduqda və ya istifadəçi kodu, parol və şifrədən başqaları tərəfindən istifadə olunduğunun bilindiyi andan 3 gün müddətində qeydiyyat üzrə vergi orqanına yazılı məlumat vermək;

4.1.5. Vergi orqanlarına təqdim edilmiş elektron bəyannamələri (hesabatları) və vergi orqanlarından alınmış bütün elektron sənədləri azı  7 il ərzində saxlamaq;

4.1.6. Elektron sənədlərin mübadiləsindən imtina edildikdə Vergi orqanına Ərizə vermək.

4.2. Vergi orqanının aşağıdakı vəzifələri var:

4.2.1. Vergi ödəyicisinin ərizəsinin qəbulundan sonra 2 gün müddətinə elektron sənəd mübadiləsi üçün ona zəruri İstifadəçi kodu, şifrə və parolu təqdim etmək;

4.2.2. Vergi ödəyicisindən müəyyən edilmiş elektron formatda tərtib olunan elektron sənədi qəbul etmək və bu barədə vergi ödəyicisini məlumatlandırmaq;

4.2.3. Elektron şəkildə qəbul edilmiş bəyannamənin (hesabatın) ilkin yoxlanılmasını təmin etmək;

4.2.4. Vergi ödəyicisinin qeydiyyat məlumatlarına və büdcə qarşısındakı öhdəliklərinə baxış imkanını yaratmaq.

5. Tərəflərin məsuliyyəti

5.1. Tərəflər müqavilədə nəzərdə tutulmuş vəzifələri yerinə yetirmədikdə və ya tam yerinə yetirmədikdə Azərbaycan Respublikasının mövcud qanunvericiliyinə müvafiq məsuliyyət daşıyırlar.

6. Mübahisələr

6.1. Müqavilənin şərtlərinin yerinə yetirilməsi prosesində mübahisələrin və münaqişələrin yarandığı halda tərəflər onların tənzimlənməsi üçün qarşılıqlı şəkildə bütün zəruri tədbirlərə təşəbbüs göstərməyi öhdələrinə götürürlər; 

6.2. Elektron sənədlərin həqiqiliyi ilə əlaqədar mübahisə yarandığı halda, Müqavilənin maraqlı tərəfi digər tərəfə səbəblərini əsaslandırmaqla və mübahisə predmeti olan elektron sənədin (bundan sonra – Tələb) tarixi və nömrəsini göstərməklə yazılı müraciət edir;

6.3. Müraciət vergi qanunvericiliyində nəzərdə tutulmuş müddətlərdə təqdim olunur və baxılaraq yazılı şəkildə  cavablandırılır;

6.4. Müqavilənin tərəfləri 6.7-ci bəndə uyğun olaraq mübahisənin növünü müəyyənləşdirmək yolu ilə onun həllini həyata keçirirlər;

6.5. Müqavilə tərəfləri arasında mübahisənin həllinin nəticələrinə görə akt tərtib olunur, burada mübahisənin mahiyyəti və tipi göstərilir və Müqavilənin tərəflərinin nümayəndələri tərəfindən imzalanır;

6.6. Mübahisənin həlli üçün Müqavilənin tərəfləri aşağıdakı materialları təqdim etməlidirlər:

a) fayl şəklində olan mübahisəli elektron sənəd;

b) təsdiqedici elektron sənəd;

Mübahisəyə baxılması zamanı Müqavilənin tərəfləri elektron sənədlərin həqiqiliyini yoxlayırlar.

6.7. Mübahisənin həlli növləri və onlara baxılma qaydaları:

Mübahisə 1: “Elektron sənədin göndərilməsinin inkarı”, göndərən elektron sənədin göndərilmədiyini, qəbul edən isə həmin elektron sənədin onun tərəfindən qəbul olunduğunu iddia edirsə, mübahisə aşağıdakı şəkildə həll edilir:

-qəbul edən elektron sənədi təqdim edir;

-təqdim olunan elektron sənədin doğruluğu yoxlanılır;

-əgər təqdim olunan elektron sənəd doğrudursa, mübahisə qəbul edənin xeyrinə həll olunur. Əks halda mübahisə göndərənin xeyrinə həll olunur.

Mübahisə 2: “Elektron sənədin qəbul edilməsinin inkarı”, qəbul edən elektron sənədin onun tərəfindən qəbul olunmadığını, göndərən isə, həmin elektron sənədin onun tərəfindən göndərildiyini iddia edir, mübahisə aşağıdakı şəkildə həll edilir:

-göndərən elektron sənədin çatdırılmasının təsdiqi ilə elektron sənədi təqdim edir;

-çatdırılmasının təsdiqi ilə elektron sənədin doğruluğu yoxlanılır;

-çatdırılmasının təsdiqi ilə elektron sənəd doğrudursa, mübahisə göndərənin xeyrinə həll olunur. Əks halda mübahisə qəbul edənin xeyrinə həll olunur.

Mübahisə 3: “Göndərilən elektron sənəd qəbul olunana uyğun gəlmir”, göndərən göndərdiyi elektron sənəd qəbul edən tərəfindən alınan elektron sənədlə uyğun gəlmədiyini, qəbul edən isə qəbul etdiyi elektron sənədin göndərən tərəfindən göndərilənlə uyğun olduğunu iddia edirsə, mübahisə aşağıdakı şəkildə həll olunur:

-qəbul edən elektron sənədi təqdim edir;

-təqdim olunan elektron sənədin doğruluğu yoxlanılır;

-əgər təqdim olunan elektron sənəd doğrudursa, mübahisə qəbul edənin xeyrinə həll olunur. Əks halda mübahisə göndərənin xeyrinə həll olunur.

6.8. Tərəflər bu müqavilədə nəzərdə tutulan qaydada qarşılıqlı anlaşma əldə etmədikdə mübahisələrə qanunvericilikdə nəzərdə tutulmuş qaydada baxılır.

7. Müqavilənin müddəti

7.1. Bu Müqavilə imzalandığı andan qüvvəyə minir və  ___   müddətinə qüvvədədir;  

7.2. Müqavilənin müddəti başa çatdıqdan sonra 3 gün ərzində tərəflərdən heç biri Müqavilədən imtina və yaxud uzadılması barədə müraciət etmədikdə Müqavilənin müddəti Müqavilədə nəzərdə tutulmuş müddətdə uzadılmış hesab edilir. 

8. Yekun müddəalar

8.1. Bu Müqavilə azərbaycan dilində 2 nüsxədə tərtib olunmuşdur və hər 2 nüsxənin eyni hüquqi qüvvəsi vardır.

9. Tərəflərin rekvizitləri

            Vergi orqanı






Vergi ödəyicisi  

________________________________                  __________________________________      

         (Vergi orqanının adı)   




               (vergi ödəyicisi hüquqi şəxsin tam adı
________________________________                   __________________________________   

vəzifəli şəxsin vəzifəsi, rütbəsi, soyadı, adı,

 
                       (fiziki şəxsin soyadı, adı, atasının adı)  və VOEN-i)

 _______________________________                   __________________________________

atasının adı) 





           (Müqavilənin imzalanması üçün səlahiyyətli







__________________________________

              şəxsin soyadı, adı, atasının adı)

                      M.Y                                                                                                       M.Y

